
 ‘فياض لطيف’ڊاڪٽر بشير چانڊيو 
 

 لسانياتي اڀياس ۽ يفڪر جي شاعريءَ جو ناتشاهه ع  ميين 
  

Abstract: 

Miyon Shah Inaat Rizvi (1030, 1035 – 1120, 1125) was born in Nasarpur, a city famous for its cultural 

diversity and fertility. He was a prominent classical sindhi poet of 18th century, known for his great contribution 

to Sufism, sindhi language, literature, limerick and music. His poetry is characterized by its mystical themes, 

exploring love, devotion, spirituality, humanity and the beauty of cosmos. 

He was not only greatly influenced by the Sufi tradition, folk stories and folk wisdom of Sindh but his 

thought provoking refrains, feelings and art has had ever lasting impacts on sindhi language, literature and 

culture. He composed his inner being in his verses in such a very impressive way, using inimitable merger of 

classical and folk language, making his rhymes accessible to a wide audience. 

Legacy of Shah inaat rizvi is so appealing and inspiring in all means and multitudes that his visionary 

words and verses, not only attracted Shah Abdul latif bhatti, sachal sarmast and other prodigious Sufi poets but 

his melodies inclined generations of writers and poets, especially in Sindh and all over Pakistan.      

   In this research article, we have discussed and tried to explain linguistic and literal metaphor, 

symbolism, splendour and aesthetics in the poetry of Miyon inaat, and prove with illustrations from his poetry 

that shah inaat rizvi not only has had a huge command on sindhi language but he has enormous poetic skills, 

encouraging creative expression and effective communication. His poetry themes and thoughts, his imagery 

and emotions remain relevant across the time. Overall, his poetry has immense power to touch hearts, minds 

and sensitivity of sole and society. No doubt, he is a poet of all times and all tendencies.  

 ميناَ  نيَُن روايتن جو نڻ رُخيگھنه فقط حقيقي مَهندار ۽  ،شاعريءَ جو اَساسي سنڌي رضوي شاهه عنات ميون
وسعت طرح وڏي ۽ موضوعاتي فڪري   ،، فنيسلوبصاحبِ اَ جو پهريون  ڪلاسيڪي سنڌي شاعريءَشاعر آهي، پر 

 جي ءَٻولي، لوڪ داستانوي انداز، اُپٽار، ثقافتي قدرنتهذيبي  حِسيت توڙيتخليقي  ،جو موجد شعري صنفننئين  رکندڙ،
مجازي رنگ جي اَڇوتي  ۽جمالياتي اظهار  ،ءَ، تخيل جي تازگيءَاحساس جي خوبصورتي ،ءَڳوڙهائي لاست، خيال جيسَ 

لوڪ  تاريخ، ڪلچر، لوڪ دانش،تمدن، نه صرف سنڌ جي تهذيب،  ،شاعريءَ مانن جي هُ  آهي. سِرجڻهار نرِالوشاعريءَ جو 
ن دور اُ ۽ ماڻهن جي مسئلن جي سُڌ پوي ٿي، پر سندس ڪلام مان  ءَپنهنجي مٽي فطري مظهرن، داخلي احساسن،ڪردارن، 

 جن ٿا.گھ۽ فڪري شعور جا اولڙا پڻ پَسي س ، اقتصاديجي سياسي، سماجي

ڪڙا چارڻ، رهايل هئا. هِ ٻن گروهن ۾ وِ  مون ۽ معنى جي لحاظ سان سنڌي شاعرَ اڳ مضميين شاهه عنات کان ”
۽  ڪَ ، سالِ مَ الِ ندرايو ۽ ٻيا عَ ڙ، جن عوامي قصن ۽ داستانن، واقعن ۽ جنگين کي ڳائي، عوام کي پئي وِ گھ۽ سُ  ، ڀانَ ڀَٽَ 

شاعري پئي ڪئي. ميون شاهه  ،تبليغ خاطريش، جن توحيد ۽ طريقت، دين ۽ اخلاقيات جي بُلند نظرين جي روِ صوفي دَ 
 (1)“.نگم نظر اچي ٿوجو پورو سَ  ءَن ٻه درياهينات پهريون ممتاز شاعر آهي، جنهن جي ڪلام ۾ هِ عِ 

جي  ءَيعني هُن جي شاعريءَ ۾ لوڪ، نيم تاريخي ۽ عوامي رنگ به ملي ٿو ته، صوفياڻي ۽ سماجي حقيقت نگاري
ڪريم قاضي قادن ۽ شاهه عبدال خاص ڪري ،تقدميننات پنهنجن مُ ميون عِ جي ٿي. گھسُرت ۽ سُندرتا به چڱيءَ پَرِ پَسي س

آهي، پر هُن سنڌي شاعريءَ  ۽ متاثر رغوبي ۽ فني روايتن جي حوالي کان مَ اڻفڪرمُ  ،صوفياڻي واري کان توڙي جو ءَبُلڙي
فني، فڪري ۽  گو روايتن مان ڪڍي،لوڪ، رزميه، ڪٿائي ۽ قصا سلوب، اَ روايتي  پنهنجي باڪمال ڏات ۽ ڏانءَ سان کي

پنهنجو  ۽ واسُ  نُ ، وَ جنهن جو نه رڳو روح ۽ رنگُ د تي پهچايو، رالي ۽ اهڙي ڪلاسيڪل پَ جمالياتي سطح تي هڪ نئين، نِ 
 لڪندي محسوس ٿئي ٿي.جھ۽ جمال سان  آهي، پر اُن ۾ زندگي پنهنجي پوري جوتِ 

 باتيون چنڊ سين، مَڃيان سُکائون، راتيون،
 پرِههَ جو پانڌي پُڇان، اُڪنڊي آئون،

 جاهُون،سِڄَ سونهارا! سيد چئي، خَبَرَ ڏِ 
 هتِِ آهين اُتاهون، هُتِ ٿو پَسين پرينَ کي.

  ( 99ص،  1کنڀات، ف ــ  ع، سرود2010ــ  )ب             
ته، ٻي طرف  ٿي يمل ڪمال جي رومانوي رنگينياحساساتي تازگي ۽ مٿئين بيت ۾ هڪ طرف فڪري گهرائي، 

ي ۽ وڻندڙ سٽاءَ جي خوبي ۽ خوبصورتي ماڻهوءَ کي پنهنجي مَنڊَ ۾ مُنڊي ڇڏي جھجھاندروني قافين ۽ حرف تجنيس جي 
ندڙ موهيندڙ ۽ لُڀائي پيش ڪري، اُن کي نه فقط وڌيڪ کي سونهندڙ علامتي انداز ۾ ‘نڊَ ۽ چَ  جَ سِ ’ بيت  ۾، ن کان علاوهٿي. اُ 

‘ ڏِجاهون’کي ‘ ڏِجُ ’۽ ‘ سِڄُ ’کي ‘ سِجَ ’شاعراڻي اظهار ۾ عوامي لب و لهجو )خاص ڪري  بڻائي پيش ڪيو ويو آهي، پر
 .اُها قابلِ ديد ۽ قابلِ تحسين آهيطور( اَپنائي، بيت ۾ جيڪا احساساتي سادگي ۽ معنوي سونهن پيدا ڪئي وئي آهي، 

قاضي قادن شعر ۾ فڪر، تصوف ۽ زندگيءَ سان لاڳاپيل فلسفيانه سوالن کي موضوع بڻايو. ايئن ئي دوهي ۽ ”
جي اَڌورن  اڙيٽيگھسورٺي ۾ تجربا ڪري، اُن کي بيت جي سطح تي وٺي آيو. شاهه ڪريم، قاضي قادن جي اختيار ڪيل 

سطح تي اُن ۾ رومانوي جذبات ۽ پيشڪش ۾  تجربن کي مڪمل ڪيو، اُن جي رُکائي ۽ کهرائي ختم ڪئي، موضوعاتي
ري. قاضي قادن جي ٻولي تمام ٺوس آهي، شايد اُن ڪري، جو هُن وٽ جذبي تي ويچار ۽ فڪر کي فوقيت حاصل جماليات ڀَ 

۽ شعري  جي سونهن وڌائڻ لاءِ منظر نگاريآهي. شاهه ڪريم بيت ۾ نفاست آندي، تصور جو حُسن پيدا ڪيو، شعر 
دو. پهريون ڀيرو شاهه ڪريم ئي تاريخي داستانن کي ڇُهڻ جي ڪوشش ڪئي، پر اُهو ڇُهڻ جي حد صنعتن کي ڪَتب آن

نات اُهي تاريخي داستان ئي نه، ٻيا ڪئين موضوع ۽ ڪردار به سنڌي شاعريءَ ٿاڇرو آهي. ميين عِ تائين هُيو ۽ سرسري ۽ مَ 
سُر يا سرود  کڻ جي روايت قائم ڪئي. مٿان اُن کي۾ داخل ڪيا. هُن هڪ ئي موضوع تي بيشمار بيت ۽ وايون لکِي، سُر لِ 

۽ معياري لب و لهجو عطا ڪيو.  ، شاعريءَ کي موسيقيءَ جي قريب آندو. هُن سنڌي شاعريءَ کي هڪ نئون اَسلوبسَڏي
ٻولي ف جي ٻولي ايتري ته اصلوڪي، زندگيءَ سان ڀرپور، رَسيلي ۽ پُراثر استعمال ڪيائين، جو بعد ۾ اُن کي ئي شاهه لطي

 (2)“.بڻجڻ جو شرف حاصل ٿيو
ترنم ۽ موهيندڙ بڻايو آهي، پر هارت سان، نه رڳو مُ نات پنهنجي شاعريءَ جي ٻوليءَ کي پنهنجي فني مَ ميين عِ 

دل جي داخلي احساسن، جذبن، اُمنگن،  ،پنهنجي ڪلام ۾ هُناُن جي لوڪ ۽ ڪلاسيڪي رنگ کي پڻ قائم رکيو آهي. 
 ،داستانن عروف لوڪڪيترن ئي مَ  سنڌ جي ٻين ورڻ سان گڏوگڏکي اُ  نڳاراڻن ۽ ڳالهي ڇوڙن جيصل ۽ وِ پرينءَ جي وَ 

نيڪ ارن ۽ اَ جھجونجوڳين، خين، نياسين، سَ نهوارن، سَ پورهيتن، پَ تهذيبي تمثيلن، ثقافتي ٽاڻن، ڪانن، تاريخي ماڳن مَ 
طرح هُو پنهنجي شاعريءَ کي روايت، ن بڻايو آهي. اُ يءَ جو حصو پنهنجي شاعرپڻ ڪردارن کي  ۽ روشن خيال عوام دوست

 سندس شاعريءَ ۾، جتيو، وٺي آي ، هڪ اهڙي نئين ۽ ڪُشادي شاهراهه تيبه ينڌن تي گامزن رکندندن ۽ پَ رَ  لوڪ ۽ اَساسي
ٿي، جيڪا  به ملي نئين ۽ نرِمل دنياهڪ تفڪر ۽ تصور جي اُن ۾ ٿا، پر  ظر اچنن ظهرمَ  ۽ نظرنوان مَ  موهيندڙ نه رڳو دل کي

سندس شاعريءَ ۾ اُلڪي ۽ انتظار  ي ٿي.توانائي عطا ڪرفڪري ۽  احساس جي نئين تازگي کي آٿت سان گڏوگڏ ڻهوءَما
اندر جي آنڌ مانڌ هوبهو اُها ٿي پوي ٿي، جيڪا هڪ وڻجاري جي  ڙهي ۽ پَسيجون ڪيفيتون به ڪمال جون آهن، جن کي پَ 

لصراط جهڙو ۽ پُ  لُ ڇوڙي جو هڪ هڪ پَ هوندي آهي، جنهن لاءِ وِ نيءَ جي ڄندڙ وَ جھوريءَ ۾ جھسندس اوسيئڙي ۾ ويٺل ۽ 
 آس جي هر ساعت سَڪِرات سمان هوندي آهي.

 اُڀي جَر جُهاريان، پاڻي لئي پريَنِ،
 خِضِر پير خداءِ جو، مان موٽائي تنِِ،

 ي ٿا اَچنِ،جھجَنِ گڏيا تن چيو، اِ 
 وڃي وِلاتُنِ ۾، جُڳَ لڳا ڪي جِنِ،

 تَنَ کي ڪارڻ تنِِ،لائيان،  رهايونسَئين سُ 
 الِاهي! عِناتُ چَئي، سيئي مُحبَ مِلَنِ،

 ، ڳالهڙيون فرِاق جون.آنءُ سڀُ ڳَرهيان اُنِ 
 (120،  ص2راڳ، ف ــ يرع، سرود سِ 2010)ب ــ        

 نروئپنهنجن پيشورثي کان علاوه  تاريخي، تهذيبي، ثقافتي ۽ لوڪ پنهنجي صدين جيرضوي نات ميون عِ 
ظهار توڙي شاعريءَ سلوب، اِ فڪر، فن، اَ  و پنهنجيهُ  ن جي باوجودمتاثر ضرور آهي، پر اُ  کان شاهه ڪريم قاضي قادن،

قدار توڙي جو ڪنهن به شاعر جي مِ  نظر اچي ٿو. ڳلڳ ٿالبنهه ۽ مختلف ڪسر يَ ان لحاظ کمعيار جي  قدارياِ  ۽ قداريجي مِ 
آهي. اُنهيءَ لحاظ کان ضرور قعت ۽ حيثيت بهرحال اُن جي پنهنجي طور تي وُ رک جو پيمانو نه آهي، پر شاعريءَ جي پَ 

بيت ۽  469نات جا ا آهن، جڏهن ته شاهه عِ يگھس ليبيت مِ  93 ڪُل ريم جا۽ شاهه ڪَ  کان مٿي 112قاضي قادن جا  ،ڏسجي ته
تقدمين توڙي ڙني مُ مِ  سندس اُن دور جي نه فقط تعداد جي لحاظ کان ،هو ڪلامو اُ جنات ميين عِ  ليون آهن.مِ  وايون 42

جي حوالي  ، فڪر ۽ فن، موضوعن، پر معيارآهي ۽ سَرس وايوسَ  موجود ۽ هٿ آيل ڪلام کان وڌيڪ،همعصر شاعرن جي 
 .۽ ممتاز آهي نتهائي مثاليکان پڻ اِ 

اخلاقي، ، فڪري، ميين صاحب هڪ طرف پنهنجي شاعريءَ ۾ پنهنجن پيشروئن جي اَملهه صوفياڻي ورثي
سورٺ، مومل، مارئي،  ريراڳ،رڀات، سِ من، پِ رامڪلي، جُ نڀات، لياڻ، کُ ڪَ ’رودن کي پنهنجن سُ  ثقافتي ۽ تهذيبي قدرن

اظهاريو آهي ته، ٻي طرف سنڌ جي صديون سَمايو ۽  ، علامتي انداز سان۾‘ ۽ ڪاموڏ يناسري، ڪاپائتي، ڪارائيڙڌَ  توڏي،
ڪلاسيڪي ورمين جي سونهن ۽ سُندرتا کي موهيندڙ پيرايي ۾ بيان ڪري، تاريخي قصن، ڪٿائن ۽ داستانن جي سُ  نپُراڻ

موثر انداز ۾ پيش ڪيو آهي. نموني طور نفرد ۽ مُ  پهريون ڀيرو کيروايت  اتيينڌي شاعريءَ ۾ مجازي حُسن ۽ جمالس
 هيٺيان چند بيت مُلاحظه ڪريو:

 ڪوهُ طَبِيبَ طَلبئين،رَهيِن پاسِ پِريَنِ، ته 
 اَندرِ جا، عِناتُ چئي، ڏيکارِ مَ ڏَڏَنِ،
 هٿئون حَبِيبَنِ، دِلِ جو دَردُ دَفعُ ٿئِي.

 ( 93، ص2ــ  سرود جمن، فع، 2010)ب ــ                          
 ــــ    

 اَوَڳُڻ اَنتُ نه ڪوءِ، تُونهِين ڄاڻين سُپرين!،
 مَٽائي ڳُڻَ ڪريين.آسَرُ آهمِِ پوءِ، جينءَ اَوَڳُڻ 

 (85، ص1ع، سرود ڪلياڻ، ف ــ 2010)ب ــ                                   
 ــــ    

 ،ينگارَ هسين ڪري سِ چوڏس اُڀري، سَ  نڊُ چَ 
 ،زارَ رين هَ پَلڪ پِريان جي نه پُڄي، جي حِيلا ڪَ 

 جو. دوسَ  مُ ، تهڙو دَ مارَ ڄَ  ڀُ جهڙو سَ 
 (   104، ص1ع، سرود کنڀات، ف ــ 2010)ب ــ                            

 جو، ءَ، وَنيون وِڇاڻو پرِينِ اتارا او تار
 يئي اَڱڻ آئيا، جي جيَ جا جِيارا،سِ 

 پَسي پيارا، اَکينِ آسون پُنيُِون.
 (   98، ص1ع، سرود کنڀات، ف ــ 2010)ب ــ                  

 سين ۽جهه حَ توڙي خيال جي گهرائيءَ جي لحاظ کان هر وَ  اظهارشاعري تخيل، احساس، نات جي شاهه عِ  بلاشبهه 
ه جھڻ لاءِ گهري سُرت ۽ سوجھ، جنهن کي ساڃاهڻ ۽ سواَملهه خزانو آهيبي مثال ۽ ڌي شاعريءَ جو ڪلاسيڪي سن

 ضروري آهي.
 ٿ مَ پاءِ،ايَِ ڳَنڍِ چُهنڊيَ نه ڇُڙي، هَر هَر هَ 

 ءِ،ائي ماجھيترا، انَِ وَرَ مُنڌا ڪِ ڪوڙيين وِ 
 ندا هاءِ، اتِِ هاتڪِ هزارين وِئا.هَئِي هَئِي ڪَ 

 (217، ص1ع، سرود آسا، ف ــ 2010)ب ــ                             

، فڪري نُدرتن، فني جُزيات ته، هُو نه رڳو شاعريءَ جي نات جي هڪ وڏي خصوصيت اُها به آهيميين شاهه عِ 
هُن جي روح ۾ رَچيل ۽ سَمايل  ،ءَ جي ڏاتموسيقي ۽ شاعريآشنا آهي، پر  تِ ليءَ ڀِ لوازمات کان ڀَ احساساتي ۽  تخيلي

حساسن ۽ فطرت جي ندر جي اَ اَ هنِ طرح هُو لفظن کي سِٽن جي سِٽاءَ ۾ جَڙي، فقط شعر نه ٿو جوڙي، پر  محسوس ٿئي ٿي.
 ڪري ٿو.به نگاري ۽ نقش نگاري  قي عڪسظهرن جي تخليمَ 

 ٿئي، بادلَ! وَسِئو وَسُ، تو وُٺي وَسَ 
 ني کي رَسُ،اُڃئا جي، عِناتُ چَئي، رات تِ 

 ڳي ڪَسُ،وَڇِ نه سِڪي گاهه کي، رَڇَ نه لَ 
 نيِڻَ ٽمِندا پَسُ، وَسُ ته وَرَنِ سُپرين.

 (280، ص2ع، سرود سارنگ، ف ــ 2010)ب ــ             
 به. مِٺاس ڪل ميوي جهڙوپَ  جيڻ وَ ، لي ٿو تهبه مِ  رنمهڪري جهڙو تَ تيز نديءَ جي وَ  ،جي شاعريءَ ۾ ميين عِنات

اُن ۾  .به نظر اچي ٿي ساختگي بي ۽ ي بي خوديهڙينگس جلهڙ وِ رقص ۾ مَگن اَ  لي ٿي ته،به مِ  وانيرَ جهڙي  ڻيرجھپهاڙي 
مطلب ته هُن جي  .محسوس ٿئي ٿي به آهي ته، پنکڙيءَ تي ماڪ جي قطري جهڙي جاذبيت به ڪنول جي گُل جهڙي شِگفتگي

  اثر انداز ٿيڻ جي حِسيت ۽ حُسناڪي به. ه به آهي ته، دماغ تي گھشاعريءَ ۾ دل تي دستڪ ڏيڻ جي س
خيل، تَ  ،، پر فڪريترنم آه۽ مُ  رَسيلي گهري،ءَ جي لحاظ کان ليٻو نه رڳو ،جي شاعري نات رضويءَشاهه عِ 

ي لفظ هُن جي هو ئي سبب آهي جو،اُ  ۽ فن جي حوالي کان پڻ انتهائي موهيندڙ ۽ متاثر ڪندڙ آهي. ، جمالياتدبر، تصورتَ 
بي  جي ءَردارنگارين، مقامي ۽ اصلوڪي ڪِ ، ترڪيبنذخيري، پيشڪش جي انداز، اسلوب، اظهار، شعري صنعتن، تمثيل

نه صرف  ،ناتميون عِ حقيقت ۾ ڏسجي ٿو، تڏهن اُن ۾ ڪمال جي نُدرت ۽ نرِملتا محسوس ٿئي ٿي. جڏهن  کي اَڄ به مثال فن
نجُِ  هڪ سِرجڻهار سان گڏوگڏ هڪ اعلى پايي جي تقدمين، پر پنهنجي سموري همعصر دور جي ڪوتاڪارن ۾مُ  پنهنجن

 شاعر آهي. حيات بخش جماليات جو ۽ ، تخليقينبِار

قاضي قادن ”، ڏيندي، لکِي ٿوراءِ  نات بابت پنهنجيميين شاهه عِ  ،بخش خان بلوچڊاڪٽر نبي اُن حوالي سان 
يش هئا، جن سلوڪ ۽ طريقت جي نُڪتن کي بيان ڪرڻ خاطر بيت چيا. روِ صولي طور صوفي ۽ دَ ريم اُ توڙي ميون شاهه ڪَ 

شاعر ساماڻو ۽ شاعريءَ مان نات پنهنجي طبعي شوق سببان مگر ذريعو هئي. ميون شاهه عِ  ،سندن واسطي شاعري مقصد نه
 نات هڪ صوفي درويش جي حيثيت ۾ شاعري ڪانه ڪئي، بلڪ شاعريءَ جي ڏاتپورو حِظُ حاصل ڪيائين. ميين شاهه عِ 

 (3)“.نيجو باعث بَ  ءَسندس واسطي درويشي
ر ۾ وساُ تعمير ۽ ن جي ابتدائي کان پهريان ڪلاسيڪي سنڌي شاعريءَ جي عمارت جي نقشي ۽ اُ  ناتشاهه عِ 

 ۽ آرائش نه رڳو اُن عمارت جي تعمير ،ناتعِ  دي ڪردار ادا ڪيو، پر ميينشاهه عبدالڪريم ۽ قاضي قادن بنيا ي طوريقين
ميين  پيشواپنهنجي فڪري به  رءَ جهڙي باڪمال شاعڀٽائياڳتي هلي ، جو بڻايواُن قابل  يکاُن  رو ورتو، پرهبَ  ۾ ڀرپور

اَثر ۽ جي سندس شاعريءَ  اُڏام جو آغاز به يو، پر پنهنجيجھپرِايو۽ پُره جھڻو ڪگھ ، نه رڳواُنهيءَ درسگاهه مانعِنات جي 
نموني طور شاهه  جي ٿي.گھان ڪيو، جنهن جي تصديق سندن ڪلام جي تقابلي مطالعي مان آسانيءَ سان ڪري ساُتساهه س

۽ ڏات ڪمال فن پنهنجي ي، پر عِنات جي ڪلام مان چند مثال هيٺ پيش ڪجن ٿا، جن جو شاهه لطيف نه رڳو اَثر ورتو آه
 ڪيو آهي.پڻ سندس ڪيترين ئي سِٽن کي پنهنجي شاعريءَ ۾ تضمين طور پيش ذريعي 

 ن ۾،مون کي آهي مَ  ،تنهنجي باتِ  !نڊَ چَ 
 ،ه راتِ جھعِنات چئي، تون اَڇو من ڳِ الله لَ 

 جنهن جي تاتِ، سي ڏسي تون ڏيکارهون. تَنِ 
 (7: 1 ــ )ميون عِنات، کنڀات               

 ، پاڙيان تان نه پرين سين،تنهنجي ذاتِ  !نڊَ چَ 
 ، سَڄڻ نتِِ سوجهرو.تون اَڇو ۾ راتِ 

 (14: 1ــ )شاهه لطيف، کنڀات       
 .بارَ اَلست اَرواحن کي، جڏهن جاڳايو جَ 

 (1: 2)ميون عِنات، ڪلياڻ ــ       
 .ليلَ اَلست اَرواحن کي، جڏهن جاڳايو جَ 

 (1: 2)شاهه لطيف، سهڻي ــ       
 عِنات چئي، وِکَ وَڌندي پاءِ. ڳِ الله لَ 

 (2: 3)ميون عِنات، کنڀات ــ       
 ڪَرها ڪَسر ڇَڏِ، وِکَ وَڌندي پاءِ.

 (15: 2)شاهه لطيف، کنڀات ــ                 
 هرين، لَس ليٽ، تان عربي مون اُڪارِ.لُڙ لَ 

 (7: 1)ميون عِنات، سرراڳ ــ       
 .جتي اَنت نه لَڀي آب جون، لَس ليٽ، هريولُڙ لَ 

 (7: 1راڳ ــ ير، سِ شاهه لطيف)      
 رهي نه رَتيءَ جيتري، ڏِٺي جن ڏُئار،

 ارِ، اُوڏا اَڏي پَکڙا.گھني سين تون تِ 
 (5)ميون عِنات، آسا ــ                         

 ، ڏُکندو ڏور ٿئي،ٽِ ويٺي جن وَ 
 وڏا اَڏي پَکڙا.نين سين ڪَٽِ، اُ تون تِ 

 (26: 8)شاهه لطيف، يمن ڪلياڻ ــ             
، شاهه ميين شاهه عِنات ۽ شاهه لطيف جي مٿين پيش ڪيل بيتن جو بغور مطالعو ڪرڻ کان پوءِ سُڌ پوي ٿي ته

ان متاثر ک، فن ۽ فڪر ترڪيبن ،تمثيلن تشبيهن، ميين عِنات جي ٻولي، استعارن، جهڙو باڪمال شاعر ڪيترو نه لطيف
جي مٿي ڏنل پهرين بيت، جيڪو ٽن سِٽن تي محيط آهي، ڀٽائي اُن جي بنيادي خيال جو قَلَمُ کڻي،  ميين عِنات .يو آهيره

شاهه عِنات جي ٻين، ٽين، چوٿين ۽ پنجين بيت  ، پرپنهنجي ٻن سِٽن جي بيت ۾ ڪمال مَهارت سان پيوند ڪري ٿونه رڳو 
تبديليون ڪري، اُنهن ۾ نئين معنويت ۽ تاثريت  معمولي ۽ پَدن جون ه لفظنجھاُن ۾ ڪ ،کڻي ۽ سٽاءُ جو اصل خيالي جوهر

 پيدا ڪري ٿو.
سنڌي ٻولي صدين کان وٺي مِڙني وصفين موهيندڙ، مِٺاس ڀري، شاهوڪار ۽ سُڌريل ٻولي رهي آهي. اُها نه فقط 

مثالي پنهنجي شاهڪار لُغوي خزاني، لوڪ ڏاهپ، علمي، ادبي وسعت، تهذيبي، تاريخي ۽ ثقافتي ورثي سبب ممتاز ۽ 
ثريت ۽ صوتي آهنگ اَ احساساتي دت، لاست، جِ سلوب، بيان، سَ رهي آهي، پر پنهنجي لسانياتي خوبين ۽ خصوصيتن، اَ 

 رهي آهي.به مايان ۽ نرِالي جي بي مثال نُدرتن ڪارڻ نِ 
 بر ۽ سِتم سَٺا ۽ حالتن جونجَ  ڪيترائي پنهنجي وجود جي هزارين سالن جي سفر ۾، جتي تاريخ جا ءَهنِ ٻولي

 ۽ ترقيءَ اوسر طرح پنهنجي ثقافتي، علمي ۽ ادبيتاريخي، ن نه رڳو تهذيبي، تمدني، اتي ڀوڳنائون ڀوڳيون آهن، اُتي اُ اَلمي
سافت ۾ هنِ اُن پوري مَ  پنهنجو شانائتو ۽ مانائتو تعارف پڻ قائم رکيو آهي. سان طئي ڪيا آهن، پر ءَجا مرحلا ثابت قدمي

سنڌي ٻولي قديم زماني کان وٺي پنهنجيءَ سرزمين تي حملي آورن ۽ فاتحن جي ” آهي.وڃايو به آهي ته، حاصل به ڪيو 
ي ڏنو آهي. اُهو ئي ه پئجھڻو ئي ڪگھه پئي ورتو آهي ۽ ساڳي وقت، اُنهن قومن جي ٻولين کي پڻ جھڻو ئي ڪگھٻولين کان 

رسي، يوناني، عربي، پورچوگيزي، نسڪرت، فا، سَ راڪرتلُغات ۾ هزارن جي تعداد ۾ پِ ٻوليءَ جي  ڌينسبب آهي، جو سِ 
ٻوليءَ جي لُغوي خزاني  ڌيناُنهن لفظن مان ڪي ته ايتري قدر سجا بيشمار لفظ شامل ٿي ويا آهن.  ٻولينرڪي ۽ انگريزي تُ 

 (4)“.ڪو اُهي لفظ اُوپرا آهن ،اَچن ته۾ ضم ٿي ويا آهن، جو اَڄ اُهي سُڃاڻپ ۾ ئي نه ٿا 
روج مختلف علائقن ۾ مُ  ٻين ٻولين جي لفظن سان گڏوگڏ سنڌي ٻوليءَ جيپڻ نات جي شاعريءَ ۾ ميين شاهه عِ 

تروڪ ٿي مَ ڻو ڪري گھرلي ڪنهن علائقي ۾ واهپي هيٺ آهن، نه ته لن ٿا، جيڪي هنِ وقت وِ مِ  نيڪ لفظجا اهڙا اَ  هجنلَ 
رَسئا، اَريج، سُڻيج، کاندِ، مَڻي، مَڱندا، اوباهو، توههَ، پهيڙا، اَڳاهون، موڪ، پرمل، ’آهن. اهڙن لفظن ۾ خاص ڪري چڪا 

، سوهاڙهيِو، موڏ، وِڇاڻو، اُڪنڊي، سانگُ، اُوڻو، ڀير، لوڏامون، پَلَڪَ، ڪِنان، هيڪاند مُڪائين، اُڀيٺا، ڳُجهاندر، ٻُڪي،
۽ ٻيا اهڙا بيشمار لفظ آهن، جيڪي سندس رسالي جي مختلف سُرن ۾ ‘ ، سُنگياهاهرمَهند، هاوان، وِڏوڻي، ڪيڪان، 

 موجود آهن. 

، سرائيڪي، سنسڪرتتُرڪي، هندي، اردو، عربي، فارسي، اُن کان علاوه سندس ڪلام ۾ ٻين ٻولين جهڙوڪ: 
 ثمر، ت، داتا، ڪبير، صغير،نَفِسي، اَلس صُور،’تعداد ۾ موجود آهن. جيئن: ي جھجھوغيره جا لفظ پڻ  ، ڍاٽڪيبلوچي

 ڏِجاهون، وَلهو، ڄُـلائج،آهُکُ، تڪَِ،  عاجز، مُرسل، التيحات، بُراق، عارف، خلوت، اوپر، دارون، ويڄ، سيڻ، ڪارون،
چوپا، مر، شمس، قنديل، ايو، آڳِ، ڄِڀي، وَنيُِون، قَ جھسور ٻَرو، آتش، کامي، اُ  تارن، موکي، سَرو، سَپاڻو،بيب، مَ ست، حَ مَ 
وغيره.  ‘تڙ، کيڙائو، حُرمت، سَمرڻيونعلم، سُتڙ، اَوَ مُ  ڪوه، و،ئڪُڄاڙ، ئاعرفت، اُمت، طراز، وينتي، سَڦرو، قَرڦُل، ناکُ مَ 

 ڻ ناممڪن آهي.جھڻ کان سواءِ هنِ اعلى پايي جي شاعر جي شاعريءَ کي سمجھمعنائن کي سم لُغوي لفظن جي مذڪوره

جنهن جو لهجو به لاڙي  جيڪو لاڙ پَٽَ جو علائقو آهي، نصرپور ۾ ٿي،رش ۽ پالنا توڙي جو ميين عِنات جي پَروَ 
۽ ٻوليءَ جي  پر هُن جي سنڌ جي ٻين علائقنلهجو حاوي نظر اچي ٿو،  اُن نسبت سان هُن جي شاعريءَ ۾ لاڙي چوائي ٿو،

مُرشد خيرالدين شاهه جو تعلق اُتر جي اَهم شهر سَکر سان هو، جنهن  . سندسآهي سان پڻ چڱي تعلقداري رهيلهجن 
پنڌن ۽ پيچرن سان آشنائي هجڻ سان ڪري هُن جو اُوڏانهن اچڻ وڃڻ عام هو، اُنهيءَ ڪري مهراڻي، ناري ۽ اَڇڙي ٿر جي 

نهن سڀني علائقن جي و اُ ڪامي لهجن سان سندس سُٺي شناسائي هئي، پر هُ روج ٻوليءَ جي مَ پَڊن ۾ مُ  هننه رڳو اُن ،گڏوگڏ
، اُن جو وڏو ثبوت ٿو يمحسوس ٿئ۽ لُغت کان پڻ ڀليءَ ڀتِ واقف  قصن، ڪٿائن، لوڪ روايتنعوامي سماجي ريتن، رسمن، 

لهجي جي سُڳنڌ ‘ لاڙي، اُترادي ۽ ٿري’تن ۾، هيٺ ڏنل بيسندس لن ٿا. نيڪ مثال مِ ۾ اهڙا اَ آهي، جنهن  سندس شاعري
 . نمايان نظر اچي ٿي

 دُکن ٿا دُونهان، سُرڳ سَناسين ٻَاريا،
 رات ڍَڪي رَهئا، رَاوَل راههَ سُونهان،

 ،چُئان آنءُه ويراڳين جي، عام نه رهَ وِ 
 ڻ لاهوتين جا.، ساريو لَڇرُئانراتو ڏينهن 

 (127، ص1ع، سرود رامڪلي، ف ــ 2010)ب ــ        
 ڪين ٿرين، ڪين ٿوهرين، ڪين اَباڻي چئجاءِ،

 رض ڪِجاءِ،ڪو عَ  اَئينکي،  پائر جي پيرُن
 ، ته لوئيءَ جي لَڄ رهي.نجِاءِالله اُتِ 

  (150، ص3ع، سرود مارئي، ف ــ 2010)ب ــ            
 ، اَوَڳُڻَ رُسي سَڀڪو،رُٺامِ ڳُڻين پرين 

 بير ڪِئامِ،جڪس ٻاروتڻ ۾، ڪي ڪَ 
 ، سُپرين کَون سُکِڙا.تهِان پوءِ ٿئِام

  (209، ص3ع، سرود پورب، ف ــ 2010)ب ــ            

ٿري لهجي، ۽ ٽين ‘ ئجاءِ، ڪِجاءِ، نجِاءِچَ ’لاڙي لهجي، ٻي بيت ۾، ‘ آنءُ، چُئان، رُئان’مٿين بيتن مان پهرين بيت ۾،
 اُترادي لهجي کي عيان ڪن ٿا.  ‘ رُٺامِ، ٿئِام، ڪِئام، کَون ۽ سُکڙا’بيت ۾، 

ميين عِنات رضويءَ جي شاعريءَ جي گهري مطالعي مان خبر پوي ٿي ته، هُن کي نه فقط شاعريءَ جي فني 
صرفياتي ۽ معنوي حقيقتن ۽ آهي. هُو ٻوليءَ جي حاصل سُڌِ آهي، پر کيس ٻوليءَ تي به وڏي دسترس سُٺي باريڪين جي 

 پنهنجي شاعريءَ ۾ئي هُو هه آهي، اُنهيءَ ڪري ل آگاکان پڻ مڪمصوتياتي سُندرتائن کان علاوه جي آشنائيءَ حُسناڪين 
 ٿو. ه ۽ سُرت رَکيگھسَ  ڀرپور ڻ جين پيدا ڪرزاڪتن ۽ نَ فاستسانياتي نَ لِ  ين فني،نَ  هيٺئين قسِم جي

 طائون کَميج،اَگلايون عِنات چَئي، خَ 
 رُڃن ۾ رَحم سان، رُڪن الدين رَسيج،
 واسي جينءَ وَسيج، اسان آساتن تي.

 ( 182، ص2ع، سرود ڌناسري، ف ــ 2010)ب ــ         
 چُميج، يرَ ساٿي! وڃي شيخ ڏُونهه، ته پانڌي پِ 

 رَهيج، اَدب سان عِنات چَئي، وڃي راتِ 

 ڳُجهاندر ڳَرهيج، مُحبتان مُرشد سين.
 (192، ص5ع، سرود ڌناسري، ف ــ 2010)ب ــ        

وَسج، چُمج، کَمج، رَسج، ’لفظ اَمُر آهن. مٿين بيتن ۾، شاهه عِنات ‘ وَسُ، چُمُ، رَههُ ۽ ڳَرهه م، رَسُ،کَ ’اَصل ۾،
لفظَ تخليق ڪيا آهن، جيڪي ‘ کَميج، رَسيج، وَسيج، چُميج، رَهيج، ڳِرهيج’اکر مِلائي، ‘ ي’اَمُرن سان ‘ رَهج ۽ ڳَرهج

  ياتي حوالي سان پڻ هڪ نئون لُطف ۽ لذت آڇين ٿا.صوتسان گڏ شعر ۾معنوي ۽ جي احساس پيش ڪرڻ ٻوليءَ ۾ جِدت 
و خزانو جھجھجي شاعريءَ ۾ جتي ترنم ۽ خيال جي تازگي ملي ٿي، اُتي لوڪ دانش ۽ لُغت جو  ميين شاهه عِنات

نه رڳو ڏهن کان وڌيڪ  اُٺَ لاءِ هڪ ئي وقت پنهنجي شاعريءَ ۾، ميري آهي، جو هُوبه ملي ٿو. هُن وٽ لُغت جي ايتري اَ 
ٿو، پر هڪ بيت  استعمال ڪري‘ و، ليِڙو، جماز، مَهريگھتُوڏو، بوتو، اُٺ، مَيُو، مِيزل، چانگو، ڪَرهو، ڪَنواٽ، ڏا’ ،لفظَ 

 سندس ٻوليءَ تي وڏي دسترس جي گواهي ڏين ٿا.  ڪياَٿائين، جي لڳاتار ڇهه لفظ ڪَتب آندالاءِ  جي سِٽ ۾، اُٺَ 
 (254، ص3ع، سرود ديسي، ف ــ 2010)ب ــ . جَمازَ  اُٺَ، ليِڙا، ڪَرها، چانگا، ا،گھڏا   
 ــــ      

 (106، ص2ع، سرود کنڀات، ف ــ 2010)ب ــ  ڪَرهو.ل نه لانچهُون جھسُوٽَ وَٽي سَيٽُ،    
 ــــ      

 (255، ص3ع، سرود ديسي، ف ــ 2010)ب ــ لانچيائون. ليڙا  چئي،‘ عِنات’آڌيَ راتِ    
 ــــ       
  (242، ص1ع، سرود ديسي، ف ــ 2010)ب ــ مِهمانن.  مَهَرِي ڪايا،جھاُٺَ آڻيِ    

 ــــ      
 (105، ص2ع، سرود کنڀات، ف ــ 2010اءُ، مَڃُڻُ وِيڻُ وِسارِيين. )ب ــ جھچِتَ من چانگا!   

 ــــ       
  (287، ص1توڏي، ف ــ ع، سرود 2010)ب ــ ڪري. مَيا ساڻيِ جَن ڌَڻيِ، تن سين مِهراڻ   

و، ستار، داتا، ميان، راڄيو، راحم، جھمولا، مالڪ، آگو، خالق، ڌڻي، الله، آقا، سَٻا’ائين الله تعالى لاءِ وٽس، 
هنِ ريت ڪَتب آڻي ۽ ٻيا اهڙا انيڪ لفظ موجود آهن، جيڪي هُو وڏي تعظيم ۽ عاجزيءِ سان پنهنجي شاعريءَ ۾ ‘ رحيم

  ٿو:

 ( 110، ص3ع، سرود کنڀات، ف ــ 2010)ب ــ هورين هَلُ مَ اُٺَ. لڳ عنات چئي،  الله  
 ــــ       

  (75، ص2ع، سرود ڌناسري، ف ــ 2019)ض،ع ــ چئي، سڀ ۾ آهه مُبين. ‘ شاهه عِناتُ ’ آگو  
 ــــ      
  (284، ص2ع، سرود سارنگ، ف ــ 2010)ب ــ  مينهن وَسائيِا. مولىئي، چَ  ڀُ چُڪيسِ سَ   
 ــــ      
  (287، ص1ع، سرود توڏي، ف ــ 2010)ب ــ ، تن سين مِهراڻ مَيا ڪري. ڌَڻيِ ساڻيِ جَن  
 ــــ    
  (219، ص1ع، سرود ڪاپائتي، ف ــ 2010)ب ــ  ، اُميريامِ مَ اُلڙِي.ستارَ  اجھسَٻا  
 ــــ      

  (88، ص2ــ ع، سرود ڪلياڻ، ف 2010)ب ــ  جَبارَ. اَلَستُ اَرواحن کي، جڏهن جاڳايو  
 ــــ      
  (215، ص1ع، سرود آسا، ف ــ 2010)ب ــ  جِني کي اَنگُ، رهيو آهي روح ۾.  اَلف  
 ــــ      
  (216، ص1ع، سرود رامڪلي، ف ــ 2010)ب ــ  سين اورين. اَلک چَئي، اوءِ‘ عِنات’آڌي جو،   

پڻ ه آيتن ۽ سورتن جون منتخب سِٽون جھاُن کان علاوه هُو پنهنجي شاعريءَ ۾ تضمين طور قرآن مجيد جي ڪ
صرف وڌيڪ تقويت ۽ تازگي  ۽ احساس کي نهتخيل ، سندس فڪر، خيال و اُهياستعمال ڪري ٿو، ج فنائتي انداز ساناهڙي 

ن جي سلوب ۽ فني خوبينهيءَ اَ ۾ وڌيڪ نکِار ۽ نزاڪت پيدا ڪن ٿيون. سندس اُ  ، پر سندس شعري اظهاربخشين ٿيون
اُن انداز کي شاهه لطيف اهڙي نموني اَپنائي ٿو، جو اُهو ڪلاسيڪي سنڌي شاعريءَ ۾ هڪ  اڳتي هلي،پوئواري ڪندي، 

          تيار ڪري وڃي ٿو.درجو اخجو روايت 
 

  نتيجو:
پنهنجي ٻوليءَ جي ڪيترن ئي مَتروڪ ٿي ويل لفظن کي پنهنجي شاعريءَ ۾ نئين معنوي حُسناڪي ۽ شاهه عِنات 

نه رڳو اُنهن لفظن کي ٻيهر جيئاريو آهي، پر پنهنجي شاعريءَ ۾ڪيترائي نوان لفظ، استعارا، حِسيت سان استعمال ڪري، 
 تشبيهون ۽ ترڪيبون به تخليق ڪيون آهن.

ين لفظن کي پنهنجي شاعريءَ سو ڌارين ٻولين جيهُن هڪ طرف  ،امو اُهو به آهي تهميين عِنات جو هڪ وڏو ڪارن
نزاڪتن سان کي فڪري ۽ فني  هنپنهنجائي، سنڌي ٻوليءَ کي اَمير ۽ آسودو بڻايو آهي ته، ٻي طرف اُنفنائتي انداز سان ۾ 

 سينجيهه ۽ حَ هر لحاظ کان وَ  نهن ۾ خيال ۽ تخيل جا رنگ ۽ روپو اج اهڙو وِشال ڪئنواس عطا ڪيو آهي، جوڙي،
       .محسوس ٿين ٿا

هر ڪو وڏو شاعر پنهنجي ماضيءَ جي ٻوليءَ کي جيئاريندڙ، حال جي ٻوليءَ کي محفوظ ڪندڙ ۽ مستقبل جي ”
لاءِ پنهنجن  نهن جي استعمالٻوليءَ جي لفظن، معنائن ۽ اُ  قومون انِ ڪري پنهنجي ٻوليءَ کي ايجاد ڪندڙ هوندو آهي.

)اُنهن جي شاعريءَ جون نتِ نيون انهيءَ ڪري قومي شاعرن جون لُغتون جوڙڻ  آهن،سَندون وٺنديون  کان مُستند شاعرن
اُنهن جي شاعريءَ کي مُروج دور ۽ حالتن پَٽاندر فڪري احساسن کي ساڃاهڻ، تشريحون ڪرڻ، اُنهن جي لفظي علامتن ۽ 

ڻ جھهڪ اهڙو بنيادي ڪم آهي، جيڪو نه رڳو اُنهن شاعرن کي سمپڙهڻ ۽ پَروڙڻ(  سان لاڳاپي، پيش ڪرڻ، ڌارائن يفڪر
 (5)“.برقرار رکي ٿوبه ۾ مددگار ٿئي ٿو، بلڪ اُهو خود ٻوليءَ جي مجموعي پکيڙ ۽ پهچ، اصليت ۽ اهليت کي 

آهي، پر اُن  ينگاريندڙنواريندڙ ۽ سِ حفوظ ڪندڙ، سَ مَ نه رڳو  ، سنڌي ٻوليءَ کيڪ ميون شاهه عِنات رضويلاشَ بِ 
  آهي. تخليقڪارغيرمعمولي جيئدان عطا ڪندڙ ڪلاسيڪي سنڌي شاعريءَ کي اَنوکو  هڪ نئون جنم ۽کي 

